
Ma’asyirol muslimin rohimakumulloh.

Sepindah, mboten bosen-bosen setiap kesempatan khutbah Jum’at khotib
ngemotaken dateng sedoyo kaum muslimin supados ningkataken ketaqwaan
maring Allah SWT. Sebab ketaqwaan kulo panjenenngan niki lah ingkang
menentukan kulo panjenengan sedoyo ing ngarsanipun Gusti Allah SWT. Kados
dawuh ipun Gusti Allah SWT ing ndalem Surat Al-Hujurot ayat 13:

S e 0 ()" i v Kok
Artosipun: “sejatine kang luwih mulyo saking siro kabeh mungguh Gusti Allah SWT
iku wong kang luwih taqwa. Temenan Allah SWT iku tansah mirsani lan tansah
waspodo.”

Pramilo sangking penting ipun ketagwaan kulo panjenengan sedoyo,
ngantos wasiat ketaqwaan dipun dadosaken salah setunggal rukun Khutbah
Jum’at, supados minimal setunggal minggu sepindah wonten ingkang
ngemotaken kulo panjenengan sami.

Sak lajengipun monggo kito muji syukur dateng Allah SWT keranten nikmat
ingkang kito tampi saking Allah SWT. Khususipun nikmat Iman lan nikmat Islam,

langkung-langkung nikmat sehat wal ‘afiat.



Sholawat soho salam monggo kito kunjuk’aken dateng Gusti Kanjeng Nabi
Muhammad SAW, Nabi pungkasan ingkang mboten wonten nabi sak bakdanipun,
Nabi ingkang nuntun kito sedoyo saking alam peteng maring alam engkag
padhang, Nabi ingkang mbebasaken kito saking Jahiliyyah/bodho babakan agami
dumugi kito ngertos lan iman dateng agami Islam, inggih agami ingkang dipun
akui menggah ipun Gusti Allah SWT. Mugi-mugi kanthi barokah waosan sholawat
kito sedoyo, Gusti Allah SWT kerso paring langgengipun nikmat ingkang sampun

kito tampi. Amin yaa robbal ‘Alamin...

Ma’asyirol muslimin rohimakumulloh.

Monggo kito sareng-sareng ngangen-angen dawuhipun shohabat Ibnu
‘Abbas RA.,

Setunggaling wekdal shohabat Ibnu ‘Abbas dipun tangleti babakan dinten
nopo ingkang paling sahe, wulan nopo ingkang paling sahe, dan ‘amal ibadah
nopo ingkang paling sahe. Shohabat Ibnu ‘abbas paring pirso, bilih:

Sepindah, dinten ingkang paling sae inggih puniko dinten Jum’at. Ngantos
dinten jum’at dipun wastani sayyidul ayyam, inggih puniko gustine piro-piro
dino. Saking istimewanipun dinten jum’at Gusti Allah SWT maringi wekdal
ingkang mustajab ing dinten jum’at, ingkang sinten kemawon nyuwun marang
Allah SWT insyaAllah dipun qobulaken dining Allah SWT. Wekdal ingkang
mustajab puniko wonten ing ndalem antawisipun khutbah jum’at kaleh.

Kaping kaleh, wulan ingkang paling sahe inggih puniko Wulan Romadlon.
Sampun kathah keterangan ingkang nyebataken keistimewaan wulan Romadlon,
salah setunggalipun inggih puniko amal ibadah ingkang dipun lampahi ing wulan
romadlon ganjaranipun dipun tikel-tikelaken tinimbang dipun lampahi ing
ndalem wulan sanesipun. Malah-malah tilemipun tiyang ingkang shiyam (poso)

dipun itung ngibadah, mendelipin tiyang poso dipun itung tasbih. Lan Gusti Allah



SWT maringi malem ingkang sanget istimewa, ingkang kesahenanipun malem
niku langkung sahe tinimbang sewu (1000) wulan, inggih puniko malem Lailatul
Qodar.

Kaping tigo, ‘amal ibadah ingkang paling sae inggih puniko sholat gangsal
wekdal tepat ing ndalem wekdale. Sebab dawuhipun Gusti Kanjeng Nabi
Muhammad SAW:

Artosipun: “Hadits kacarito sakig Abu Huroiroh R.A, bileh Abu Huroiroh dawuh:
aku pernah mireng Kanjeng Nabi Muhammad SAW dawuh: “Temen setuhune ‘amal
ibadah seng pertama kali dihisab saking kawulo (menungso) ing ndalem dino
kiyamat yoiku sholate kawulo mau. Mongko lamun sahe sholate temen wong mau
bejo lan merkulih kesuksesan, ananging lamun sholate wong mau rusak temen

wong mau tergolong wong seng rugi.”

Ma’asyirol muslimin rohimakumulloh.

Sak lajengipun antawis tigang dinten sak bakdane shohabat Ibnu ‘Abbas
sedo, Sayyidina ‘Ali R.A mireng dawuhipun shohabat Ibnu ‘Abbas. Lajeng
Sayyidina ‘Ali R.A dawuh:

Lamun poro ulama’, hukama’, lan fuqoha’ saking jagad wetan dumugi jagad kilen
dipun tangleti yekti bakal jawab kados jawabanipun shohabat Ibnu ‘Abbas.
Ananging aku wenehi jawaban:

Sepindah, temen setuhune ‘amal ibadah ingkang paling sahe inggih puniko
amal ibadah ingkang dipun tampi kalean Allah SWT. Amal ibadah sah dereng
mesti ditampi Allah SWT, nanging amal ingkang ditampi Allah SWT mesti sah



mungguhipun figih. Lan ditampi nopo mbotene amal ibadah puniko hak ipun
Allah SWT. Mboten wonten ingkang mangertosi amal ibadah ingkang pundi
ingkang dipun tampi kalean Allah SWT.

Kaping kalih, wulan ingkang paling sahe inggih puniko wulan ingkang kito
saget taubat iang ndalem wulan niku kanti saestu-estu taubat (taubatan
nashuha). Nopo niku taubatan nashuha? Inggih puniko:

Artosipun: “(Taubatan Nashuha) inggih puniko, nggetuni ing ndalem ati,
maos istighfar kelawan lesan, njabel awak mboten ngelampahi dosa malih, lan nejo
ing ndalem ati mboten bakal mbaleni perkawis ingkang dipun larang deneng Allah
SWT.”

Kaping tigo, dinten ingkang paling sahe inggih puniko dinten ingkang kito
pejah sowan marang Gusti Allah SWT kanthi mbeto iman dumateng Allah SWT.
Sebab mboten wonten sinten kemawon ingkang saget njamin kulo panjenengan
pejah kanthi khusnul khotimah, pejah kanthi mbeto iman dumateng Allah SWT.
Pramilo dintenipun kito pejah kanthi mbeto imam dumateng Allah SWT, dinten

puniko dados dinten ingkang paling sae kangge Kkito.

Ma’asyirol muslimin rohimakumulloh.

Tigo pertanyaan ingkang sami, nanging jawabanipun benten menurut 2
shohabat nabi. Shohabat Ibnu ‘Abbas jawabanipun langkung tekstual, semanten
ugi sayyidina Ali jawabnipun langkung kontekstual. Ananging kekalihipun
nggadahi maksud lan tujuan ingkang sami, inggih puniko nyuprih ridlonipun
Allah SWT. Mugi-mugi kito sedoyo tergolong tiyang ingkang bejo kanti saget
merkulih ridlonipun Allah SWT. Amin yaa Robbal ‘aalamin.

